
EREDIENS EN INTYDSE UITSENDING: 
Ds. Piet 

In die lig van die probleme wat ons verlede 
Sondag met die uitsending en opname van 
die erediens ervaar het, het verskeie lidmate 
gevra dat die Woordverkondiging oor die 
belangrike onderwerp weer gedoen moet 
word.  
 
Die buitengewone omstandighede wat ons as 
kerk die afgelope maande beleef het, het 
mense - ten goede - laat dink en vrae laat vra 
oor die kerk. Wat is kerk en hoe moet ons kerk 
wees in hierdie omstandighede? So bv. het 
die gebruik van die internet om 
Woordverkondiging aan mense te bring ook 
die vraag na vore laat kom: Wat is ‘n 
erediens? Is dit ‘n erediens as ons virtueel via 
die internet inskakel op ‘n plek waar iemand 
‘n boodskap uit die Skrif bring? Beantwoord 
so ‘n geleentheid aan die eise van die Skrif vir 
‘n erediens?  
 
Is daar ‘n verskil tussen ‘n “amptelike 
byeenkoms” van die gemeente om die Here 
te dien en ‘n gesin/lidmaat wat in ‘n huis en 
afsonderlik van die res van die gemeente na 
‘n virtuele boodskap luister? Ons gaan 
vanmore uit die Skrif kyk na antwoorde op 
hierdie vrae.   

Tema: Kom fisies bymekaar in die 
erediens om die Here en mekaar te dien.  
 
God en ons ontmoet mekaar 
Intreelied: Ps. 118–1: 14; Votum; Seën; 
Loflied Ps. 100–1: 1, 2, 3, 4; Geloofs-
belydenis: Heidelbergse Kategismus Sondag 
38 
  
Ons verootmoedig ons voor God 
Wetlesing gefokus op die Vierde gebod: 
Eksodus 23: 10 – 13 / Lev. 23: 1 – 3 en 
Num 28: 9 – 10; Sing Ps. 84–2: 4, 5; Gebed; 
  
God bedien aan ons sy Woord en ons 
ontvang dit aktief in geloof 
Skriflesing: Eksodus 25: 1 - 8 
                   Eksodus 40: 34 - 37 
                   Handelinge 2: 42 - 47 
                 Hebreërs 10: 19 - 25  
Teksverse: Heb. 10: 24 - 25; 
Woordverkondiging; 
  
Ons antwoord op die Woordbediening 
Gebed; Liefdegawes by die deure; Sing  
Ps. 84–2: 1, 2; Seën; Amenlied: Sb 13-2. 

Februarie 2021 
 

Ons bid saam as gemeente! 
 

Ons dank die Here vir Sy 
gemeente en waarvan ons 
deel kan wees. 
Dank die Here elke dag vir die leiding wat di. 
Piet, Pieter en Erasmus Venter gee, vir elke 
ouderling, diaken en kleingroepleier,  wat 
leiding en ondersteuning gee.  
Ons dank die Here vir Dawie, Adele, Pieter 
Lourens, die klankspan, Paul en Liesbet, wat 
help dat alles glad verloop by ons gemeente! 
Ons is baie bevoorreg! 
 

Ons doen spesiale voorbidding: 
 

⬧ Vir die uitdra van die Goeie Nuus aan 

die hele wêreld – laat ons medewer-

kers wees! 

⬧ Vir elke kind – voorskools, skoolgaande 
of student of werkende jongmens! Baie 
dankie dat die Here voorsien en 
middele skenk om aan te gaan, ten 
spyte van die pandemie. 

⬧ Vir elke gesondheidswerker, polisie, 
weermaglede! 

⬧ Vir jou huiswerker en tuinier! Maak 
seker dat hulle die Here ken en liefhet. 

⬧ Vir ons staatspresident, mnr Cyril 
Ramaphosa en elke besluit of invloed 
wat hy mag hê! Mag hy sy invloed 
gebruik tot die eer van die Here! 

⬧ Vir elkeen wat siek is.  Gaan die lys in 

die Dienelkander deur en bid vir 

genesing, liggaamlik en/of geestelik, en 

dat ons die Here se versorging in elke 

klein detail, sal raaksien. 

⬧ Loof die Here vir Sy genade en leiding in 

ons lewe!! 

------------------------------------------------------------- 
Ons deel graag gebedsverhorings – stuur dit 
asb na my (Elsie -072 449 1982).  
 

MEELEWING 
 

● Merichia du Plooy (Groep 13 - 072 135 

9654) was in die hospitaal opgeneem vir 

behandeling teen die COVID-19 virus. Sy 

herstel tuis en dit lyk of die res van die 

familie darem almal gesond is.  

● Jaco van Rooyen (Groep 13 - 072 317 

8500) het ‘n elmboogoperasie ondergaan 

en sterk tuis aan. 

● Pieter en Estette Bredenkamp (Groep 11 

– 082 879 7507) en hul familie is die 

afgelope week geruk deur die tragiese 

dood van hul skoonseun se broer, na ‘n 

noodlottige leeuaanval in Pilansberg.   
 

Ons bid dat die Here beterskap, herstel, 

bemoediging en troos sal gee. 

 
 

ONS VRA VOORBIDDING VIR DIE 

VOLGENDE LIDMATE WAT SUKKEL MET 

SIEKTE OF SWAK GESONDHEID 

Isak vd Walt, Magdaleen Venter, Lana 

Labuschagne, Estette Bredenkamp, Annette 

Coetsee, Joe Coetzee en Annatjie 

Duvenage. 

 

ONDERSTEUNING VIR SIEKES 

Vir ondersteuning of besoeke kontak ds Piet 

of u ouderling om die nodige reëlings te tref. 

 
PROGRAM VAN DIE WEEK 

Vandag  
09:30 Erediens in die kerkgebou en saal 
18:00 Aanlyntoerusting vir ouderlinge en   
          groepleiers 
 
Maandag 
FOKUSTYD BEGIN 
SKOLE OPEN 
19:00 Bestuursdiensgroep 

Dinsdag 
06:00 Manne Ondersteuningsgroep 
17:30 Katkisasie graad 8 
18:00 Katkisasie graad 9 
 
Woensdag 
09:30 Bybelstudie 
18:30 Gebed en Ondersteuning 
17:30 Katkisasie graad 10 
18:00 Katkisasie graad 11 
19:00 Fokustyd aanlyn vrae en bespreking 
 
Donderdag 
18:00 Elim Bybelstudie 
 
 

BESLUITE VAN DIE OUDERLINGE OOR 
DIE GEMEENTELIKE BEDIENING ONDER 

NUUT AANGEPASTE VLAK 3 
REGULASIES 

 

1. Woordbediening op Sondae 

‘n Erediens word in die kerkgebou aangebied 

vir 50 lidmate en 50 lidmate in die saal. Die 

COVID-19 protokol moet streng toegepas 

word by beide lokale. Die erediens sal intyds 

uitgesaai word en die opname daarvan sal 

ook op die internet geplaas word. Na gelang 

van die ontwikkeling oor die tydsduur van die 

huidige situasie sal inrydienste ook weer 

aangebied word. Geen tee of verversings 

word na die erediens verskaf nie. Lidmate wat 

in die COVID-19 risikogroepe val, word 

aangeraai om ter wille van hulle gesondheid 

nie die eredienste te kom bywoon nie. Ter 

wille van getalle beheer word Groepe 10 - 18 

uitgenooi na Sondag se erediens.  
  

2. Katkisasie 

Ouers neem steeds die verantwoordelikheid 

vir die Kategese met ondersteuning van die 

Kategete. Weekskatkisasie (gr 8 – 11) sal in 

aanvang neem volgens die COVID-19 

voorgeskrewe reëls sodra die skole op 15 

Februarie begin. Vandag doen ons Les 2.  

Kategete moet goeie kontak hou met 

katkisante en ouers en kan deur middel van 

WhatsApp of Zoom die vordering van werk 

monitor en hulp verleen.  
 

 
3. Kwartaaltema en bediening:  

 

Tema: Die sameswering, die fopnuus 

en die genadige God. 

Inleiding tot ‘n    ‘Ontmaskering’ 

Bedieningskursus. 

 

 
 
 
 
 
 
 
 
 
 
 
 
 
Ons begin op 15 Februarie ons 

Bedieningsfokus vir die kwartaal. 100 

Eksemplare van die Fokusboekie word 

gedruk en vir lidmate beskikbaar gestel wat 

nie elektroniese toegang het nie. Alle lidmate 

ontvang ‘n pdf-weergawe per e-pos en 

lidmate kan die boekie aanlyn as ‘n eboek 

lees by : 
 

https://book.designrr.co/?id=29885&token=3

213178298&h=6298.           

                    

Op 15 Feb begin die hele gemeente saam 

werk aan die Woordbediening.  

Elke Maandag gee ‘n videoinsetsel leiding 

oor die week se temas. Lidmate doen elke 

dag tuis huisgodsdiens aan die hand van die 

boekie en die daaropvolgende Sondag word 

die tema saamgevat in die prediking. Daar 



 4 

sal ook weekliks op Woensdae ‘n aanlyn 

Zoomgesprek plaasvind waarby lidmate kan 

inskakel om dieper in die tema ingelei te word 

en waar kleingroepleiers ook gehelp kan word 

met die bediening in kleingroepe (wat dalk per 

Zoom of fisies wil vergader). 
 

 

4. Begrotingsopname en POPIA- 

wetgewing 

Ouderlinge sal van die begin van Februarie 

die Dankofferopname by lidmate begin doen. 

Die Dankoffervorm moet teen die einde van 

Februarie aan die ouderling terugbesorg 

word.  
 

Om aan die POPIA-wetgewing te voldoen sal 

daar vanjaar ook by die Dankoffervorm ‘n 

vorm aangeheg wees wat alle volwasse 

lidmate moet teken om toestemming te gee 

dat persoonlike inligting (soos in die 

Kenelkander) gepuliseer mag word. Lidmate 

kan natuurlik ook aandui dat hulle nie hulle 

inligting so gepubliseer wil hê nie.  

 

KATEGETE 2021 
 

Ons is baie dankbaar vir hierdie broers en 

susters wat ons vanjaar gaan help met die 

kategese in die gemeente. Sodra ons weer in 

voltal bymekaar kan kom, sal fisiese 

katkisasieklasse begin. Intussen kan ouers 

gerus kontak maak met ons kategete indien 

julle enige hulp nodig het.  

  

GR  1: Cornè Geyer             (082 469 7020)  

GR  2: Sonja Olivier                  (083 282 9732)  

GR  3: Hannetjie Coetzer         (084 580 0201)  

GR  4: Surina Scholtz              (072 566 9977)  

GR  5: Hanlie Bezuidenhout    (082 335 3304)  

GR  6: Annari Schutte               (082 868 9739)  

GR  7: Pieter Geyer                 (071 201 3527)  

GR  8: Hendrik vd Walt             (079 022 2526)  

GR  9: Pieter Pretorius           (079 741 3442)                 

GR 10: Hendrik Naudè          (083 235 0587) 

GR 11: Huib van Hamburg       (082 550 5492)   

 

Hulpkategete:  Hans Malan, Sarita du   

                          Preez, Ansa Coetsee 

Weekskatkisasie: Gr 8 - 11: Ds Piet 
 

Baie dankie aan Adele Human en Sonja 

Booyens wat tot verlede jaar vir ons as 

Kategete gehelp het.  

 

VERJAARSDAE 

Baie geluk aan almal wat DV hierdie week 
verjaar! 

 
Sondag, 14 Februarie 
Br Louis Freeke       082 550 7851 
Sr Nicky Grove       082 611 7844 
 
Dinsdag, 16 Februarie 
Jbr Ruben Booyens 
Sr Merichia du Plooy      072 135 9654 
Sr Liza J v Rensburg      082 563 2842 
Jsr Sanmarie Velloen 
 
Woensdag, 17 Februarie 
Br Pierre Bruwer (75)      082 784 6386 
Br Koot vd Walt       079 395 2789 
 
Donderdag, 18 Februarie 
Sr Heleen Coetzee      083 632 2533 
Br Cobus Engelbrecht 
Jbr Nicholas Schreck 
Sr Leana vd Walt       082 578 7048 
 
Vrydag, 19 Februarie 
Br Johan du Preez       081 354 9828 
 
Saterdag, 20 Februarie 
Br Hendrik Naude       083 235 0587 
Jbr Wessel Oelofse 

BYBELLEESPROJEK 

 (Inisiatief van die naskoolsjongmense) 

Ons lees die week saam aan die 

laaste paar hoofstukke van 

Levitikus en dan begin ons met die 

boek Numeri. Het jy ŉ vraag of ŉ 

voorstel? Moenie skaam wees nie, kontak 

Erasmus by 076 090 4459.   

 

Maandag – Levitikus 11:1 – 15:33 

Dinsdag – Levitikus 16:1 – 19:37 

Woensdag – Levitikus 20:1 – 22:33 

Donderdag – Levitikus 23:1 – 25:55 

Vrydag – Levitikus 25:1 – 27:34 

Saterdag – Numeri 1:1 – 3:51 

Sondag – Numeri 4:1 – 6:27 

 
 

KENELKANDER 2021 

Ons is reeds besig met die samestelling van 

die Kenelkander 2021. 

Lidmate moet asb hulle name 

by die kerkkantoor (018 290 

7690) opgee vir die bestel van 

‘n Kenelkander. 

Ons het ook borge nodig om te 

help met die drukkostes van 

die boekie. Kontak ons gerus 

indien u belangstel om in hierdie jaar se 

Kenelkander te adverteer. 

 
KALENDER 2021 

Ons wys lidmate daarop dat 

daar, nadat die kalender 

gedruk is, weer nuwe 

skoolkwartale deurgegee 

is. Hierdie datums is 

intussen bevestig en sal so op Kalenders wat 

nuut gedruk word, aangebring word. Dit is 

slegs ons Kinderfees se datums wat as 

gevolg hiervan skuif - die res van ons 

beplanning gaan voort soos dit op die 

Kalender aangebring is.  

 

Eerste kwartaal: 15 Feb - 23 April 

Tweede kwartaal: 3 Mei - 9 Julie 

Derde kwartaal: 26 Julie - 1 Oktober 

Vierde kwartaal: 11 Okt - 15 Des 

 

ALGEMENE INLIGTING: 

 

KENNISGEWINGBORD 
● Tweeslaapkamer-tuinwoonstel te huur. 

 

 

WOW-HERWINNINGSPROJEK  

(WEN ONS WêRELD) 

Papier, plastiek, karton, glas, blikkies en 

polistireen -  hoef nie gesorteer te wees nie, 

herwinningsitems moet wel in plastieksakke 

toegebind wees EN PLASTIEKBOTTELS 

MOET ASB PLAT GETRAP WORD. ASB 

GEEN huisafval nie! Die glas/blikkies/plastiek 

moet asb uitgespoel wees. 

 
LIEFDEGAWES VIR BARMHARTIGHEID 

(DIAKONIE) 

ZAPPER (Selfoontoepassing) 

Hierdie QR-simboolkode is gekoppel aan die 

Diakonie se rekening en slegs bydraes vir 

Barmhartigheid kan daarmee gemaak word - 

geen ander betalings aan die Diakonie of 

kerkraad nie. 

KOLLEKTES VIR KERKVERBAND 

Al die gemeentes in die kerkverband dra ook 

kollektes af vir besondere behoeftes in die kerke. 

Vandag se kollektes is vir  GKSA Sustentasie. 

 

 

SOSIALE MEDIA VIR ONS GEMEENTE 

WhatsApp:  GK Potch-Oos nommer:  

                    067 713 2332 

Webblad:  www.oosdoppers.co.za 

Facebook:  www.facebook.com/oosdoppers 

 

Videos van elke erediens kan hier gesien 

word:   

Facebookblad: Gereformeerde Kerk Potch-Oos, 

vir videos van preke by http://ow.ly/ivfZ309vsdc   

 

Ds. Piet stuur weekliks sy preke per e-pos uit.  

Laat weet hom indien jy dit wil ontvang. 

 

 

KONTAKBESONDERHEDE:  

PREDIKANT, HULPDIENS, KANTOOR EN 

KOSTER 

Ds. Piet:  018 290 5635 / 082 779 1237 

Hulpdiens:  Ds. Pieter vd Walt - 082 851 3637 

                   Erasmus Venter - 076 090 4459 

Kerkkantoor: Adele - 018 290 7690 /  

                  082 532 8658  

                  kerkkantoor@oosdoppers.co.za 

Koster:  Dawie v Zyl - 082 774 7936 

 

 

BANKBESONDERHEDE 

Geref. Kerk Potchefstroom-Oos  

ABSA Bank 

Tjekrek:  670 340 066 

Takkode:  632-005 

 

 

Diakonie 

ABSA Bank 

Tjekrek:  670 280 160 

Takkode:  632-005 

Susters 

Capitec Bank 

Spaarrek: 145 652 5695 

Takkode: 470-010 
 

 

BAIE DANKIE AAN ONS BORG VAN 

DIE WEEK! 

http://www.oosdoppers.co.za/
http://www.facebook.com/oosdoppers
http://ow.ly/ivfZ309vsdc
mailto:kerkkantoor@oosdoppers.co.za

1  PETRU S 1 :  3 -4  “ . . .NOU HET O NS ‘N LE WE NDE HOO P. . . . . ”  

                Oosdoppertjies 
Johannes 3:16 

Want so lief het God die wêreld gehad, dat hy sy enigste Seun gegee het, 

sodat elkeen wat in Hom glo, nie verlore mag gaan nie, maar die ewige lewe 

mag hê. 
 

            

                RAMP TREF EDEN! 

Adam en Eva se toekoms in Paradys onseker 
 

EDEN. - ‘n Ramp het vanoggend die idilliese tuin getref toe Adam en Eva, 

direk teen God se uitdruklike opdrag in, geëet het van die vrugte van die 

boom van alle kennis. 

‘n Geskokte stilte hang al die hele dag oor die tuin en die vraag wat op 

almal se lippe is, is wat nou van Eden gaan word.  ‘n Kenner het daarop 

gewys dat God hierdie tuin spesiaal vir Adam en Eva aangelê het.  Daar 

bestaan egter twyfel of God sal toelaat dat hulle na hierdie daad van 

verraad nog in die tuin sal kan agterbly.  Pesimiste verwag selfs ‘n 

summiere teregstelling as God van die misdaad te hore kom, aangesien 

Hy van die begin af gewaarsku het dat die dood wag op die een wat van die vrugte eet. 

Ondertussen kon Adam en Eva nog nie vir kommentaar opgespoor word nie. 

Hulle skuil vermoedelik iewers tussen die bome uit vrees vir God se besoek later vandag. 
 

Lees meer hieroor in Gen. 3: 1-8 

Bron: Die Bybelkoerant 
 

Soek die weggesteekte items in die prent: Ballon, vis, voëlnes, boek, suigstokkie, perdehoef, 

naald en garing, slak, ster en slang. 


